
					Gwirwyd y dudalen hon


Chwyf ein Draig arynaig rudd

Saib ar Fosworth sôn,

Rwymai 'r tras brenhinol pur

Wrth linach Tudur Môn,

Tra bo'n Mhrydain Wen "Eich Dyn,"

Parchwn ef a'n Iôn,

Byw fyddo Banon Eryri.

GLAN GEIRIONYDD_CAN YR ARWEST





Musig gan Eos Bradwen.[1]






I fryniau Geirionydd a murmur ei lli,

Mae swynion y daith uwch eu rhifo,

Mor dyner oedd awel y mynydd i mi,

A gloewon raiadrau'n dylifo,

Yn llwybrau yr Awen a gardd wyllt y brwyn;.

Lle bu yr ystorm yn taranu,

Mi glywais forwynig yn nghysgod y llwyn

Wrth wylied y praidd yno'n canu, canu.



A hon yw yr hen brophwydoliaeth a'r gân

"Eu Ner, eu Ner a folant,"

Eu tiroedd a gollant. Ond Gwalia lân

Er hyny yr heniaith a gadwant..



F'anwylyd, fe weli elynion dy wlad,

Yn dyfod a'u saethau yn suo,

Clyw udgorn y Gelyn yn galw i'r gâd,

Gwel wybren dy hen Gymru'n duo;

Bydd cartref y Brython i'r gelyn yn sarn,

Anghofir dy hen brophwydoliaeth,

Bydd farw dy heniaith, yr estron a'i barn

Pa le bydd dy hen annibyniaeth?



Estron,—Mae  awel y bryniau yn sibrwd y gân,

"Eu Ner, eu Ner a folant"

Eu tiroedd a gollant, Ond Gwalia lan

Er hyny yr heniaith a gadwant.











	↑ I'w gael yn y ddau Nodiant gan W. J. Roberts, Llanrwst

